Имајќи ги предвид  мислењата, предлозите и препораките изнесени на Јавната расправа на тема"Побезбеден интернет" одржана на 9 февруари 2010 година во Собранието на Република Македонија, а со цел одбележување на Европскиот ден за безбеден интернет, Делегацијата на Собранието на Република Македонија во Парламентарниот комитет за стабилизација и асоцијација (Мешовитиот парламентарен комитет-Република Македонија и Европска унија) на состанокот на Делегацијата одржан на 11 февруари 2010 година ги усвои следните




         ЗАКЛУЧОЦИ 
1. Делегацијата на Собранието на Република Македонија во Парламентарниот комитет за стабилизација и асоцијација се приклучува кон обележувањето на европскиот ден за безбеден интернет.
2. Делегацијата смета дека интернетот треба да биде алатка на демократијата, да овозможува отворена дискусија и слобода на изразување во согласност со меѓународните стандарди во поглед на човековите права. Делегацијата ја констатира важната улога на информатичката технологија во натамошна демократизација на општеството  и создавањето на еко-општество. 
3. Делегацијата се залага за унапредување на уставните начела на слободата на говорот, како и на слободата на научното, уметничкото или друг вид интелектуално творештво во светло на развојот  на информатичката технологија и за создавањето "општество базирано на знаење".
4. Констатирајќи ги неспорните предности на развојот на информатичката технологија во контекст на остварувањето на целта за создавање „општество базирано на знаење“,Делегацијата се залага за засилена грижа за создавање побезбедна интернет околина за децата и младите луѓе.
5. Делегацијата истакнува дека е потребно Собранието на Република Македонија, како и другите институции во иднина да посветуваат повеќе внимание на прашањето на безбеден интернет. Истовремено, се укажува на неопходноста од вложување натамошни напори за доближување на информатичката технологија до граѓаните во согласност со праксата на ЕУ за создавање побезбедна интернет околина за децата и младите, особено во светло на усвоената Декларација за еУнија 2015, усвоена на Конференцијата за информатичко општество, одржана на 9 ноември 2009 година во Висби, Кралството Шведска. 
6. Овие заклучоци ќе се достават до  пратениците во Собранието на Република Македонија.    
7. Овие заклучоци ќе се објават на интернет страницата на Собранието на Република Македонија во делот на Мешовитиот парламентарен комитет-Република Македонија и Европска унија, за да бидат достапни до стручната и пошироката јавност.

